
Бугунги кун ҳолатида Ўзбекистонда  имконияти чекланган шахслар учун 

мўлжалланган 156 корхона мавжуд бўлиб, шундан 6 таси Қорақалпоғистон 

республикаси  ҳудудида жойлашган Бу корхоналарни ташкил этишдан асосий мақсад 

ногиронларни иш билан таъминлаш бўлсада, узоқ йиллар давомида ушбу мақсадга 

тўлиқ эришилмаяпти. Ҳозирги кунда бу корхоналарда жами бўлиб 96 нафар ишчи 

ишламоқда. Шундан 65 нафарини ногиронлар ташкил қилади. 

Бу корхоналарнинг асосий қисми ўта абгор аҳволга келиб қолган. Ҳеч қайси 

масъул бу корхоналарни ривожлантириш, замон талабларига мослашириш, иш 

ўринларин кўпайтириш каби масалалар устида бош қотирмаган. Биргина мисол 

Хўжайли туманида жойлаган “Ходжели” ЎИЧК(ўқув ишлаб чиқариш корхонаси) 

МЧЖ нинг биноси 1983 йилда қурилган бўлса-да, бугунги кунгача бирор маротаба 

ҳаттоки жорий таъмирдан чиқарилмаган.  Худди шундай шу туманида жойлашган 

ЎзКОЖ(Ўзбекистон Республикаси кўзи ожизлар жамияти)га қарашли “Хўжайли” 

ЎИЧК МЧЖ биноси 1939 йилда қурилган, бугунги кунгача бирор маротаба 

таъмирланмагани сабабли ҳозирда авария ҳолатига келиб қолган. 

 

 

1-расм. Хўжайли туманидаги “Ходжели” ЎИЧК МЧЖ биноларининг ички ва  

ташқи кўриниши 
Манба: муаллифлар томонидан ишлаб чиқилди 

Республикадаги қолган корхоналарда ҳам аҳвол худди шундай. Шу сабабдан, 

яъни таъмирталаблиги ѐки авария ҳолатига келиб қолганиги учун бино 

иншоотларнинг кўп қисмидан фойдаланилмаяпти. Булардан ташқари корхоналарнинг 

ер майдонларидан  фойдаланиши кўрсаткичлари ҳам жуда паст. Катта-катта ер 

майдонлари шунчалик ҳувиллаб ѐтибди. 

1-жадвал 

Қорақаопоғистон республикасида ногиронлар учун ихтиослаштирилган 

корхоналардаги фойдаланилмаётган бино иншоотлари ва ер майдонлари 

тўғрисида маълумот 

т/р Корхона номи 

Корхона 

жойлашган 

ҳудуд 

Бинол

арнинг 

умумий 

майдони 

Бинони

нг 

фойдаланил

маётган 

майдони 

Фойд

аланилмаёт

ган ер 

майдони 

1. 
“Bernina Nukus” шўъба 

корхонаси 
Нукус шаҳри 250 метр кв. 120 метр кв. - 

2. 
“Mo‟tabar-Zulayxo” 

шўъба корхонаси 
Беруний тумани 110 метр кв. - 400метр.кв. 

3. “Xodjeli” ЎИЧК МЧЖ Хўжайли тумани 4872 метркв. 4400 метркв. 550 метркв. 

4. 
ЎзКОЖ “Xo‟jayli” ЎИЧК 

МЧЖ 
Хўжайли тумани 8900 метркв. 316 метр кв. - 

Манба: муаллифлар томонидан ишлаб чиқилди. 
 

Жаввалдан кўриниб турганидек, жуда катта ҳажмдаги бино иншоотлари ва ер 

майдонларидан фойдаланилмаяпти. Бу эса ўз навбатида иш ўринларининг 

йўқотилишига олиб  келмоқда. 

Корхоналардаги кадрлар салоҳияти ўрганилганда қўйидагилар маълум бўлди: 

 ишчиларнинг малакаси ва билими жуда паст ҳамда давр талабига жавоб 

бермайди; 

 ишчиларнинг малакасини ошириш ишлари амалга оширилмаган; 

 ишчи-ходимларда замонавий ускуналарда ишлаш кўникмалари йўқ; 

 ходимларнинг маълумоти асосан ўрта ва ўрта махсусни ташкил этади. 

Ўрганиш ва таҳлил натижаларидан келиб чиқиб, имконияти чекланган шахслар 

учун янги иш ўринларини яратиш, уларнинг меҳнат қилиш  имкониятларини 

кенгайтириш учун бир қанча чора-тадбирарни амалга ошириш лозим бўлади. Бунинг 

учун корхоналарни соғломлаштириш, бино иншоотларни таъмирлаш, асбоб-

ускуналарни янгилаш ҳамда мавжуд қарздорликни тугатиш мақсадида уларга фоизсиз 

кредитлар ажратиш, бу йўналишдаги ишларда маҳаллий ҳокимликларнинг 

масъулиятини ошириш, ишчиларнинг малакаси ошириш, уларни қайта касбга 

тайѐрлаш каби ишларни амалга ошириш тавсия этилади. 

